
Die grondbeginsels van riet rypmaak 

• Kombinasie (piggyback) rypmaak behandelings is uitstekende opsies om RV opbrengste te verhoog
in hoë potensiaal (hoë opbrengs) scenario's waar riet kwaliteit tipies baie laag is. Kombinasie
behandelings dwing egter meegaande en aggressiewe rypmaak aksies op die suikerriet en kan
opbrengs belemmer wanneer groei agteruitgaan. Indien groei as onder normaal beskou word,
oorweeg 'n korter spuit-tot-oes opsie soos 'n enkele fluazifop-p-butiel behandeling, toegedien 6 – 7
weke voor oes. Dit sal die riet vir ten minste 'n maand langer ongehinderd laat groei in vergelyking met
kombinasie behandelings.

• Beste praktyk is om die meriete van rypmaak te bepaal deur die PurEst®-toepassing te gebruik en
brix-lesings wat deur 'n refraktometer geneem word om die sapsuiwerheid van die heel-stronk te
bereken.

• Verskillende seisoene produseer verskillende stimuli en kan gevolglik verskillende brix-gradiente lewer
in vergelyking met die vorige seisoen. Byvoorbeeld, tydens uiters warm weerstoestande, slaag die riet
skaars daarin om sy water status te handhaaf vir optimale fotosintese en sukrose produksie. Variëteit
verskille beïnvloed ook brix-gradiente.

• Sukrose produksie vind slegs in die volwasse groen blare plaas. Dus, die blaredak moet gesond en
welig wees met sewe of meer gesonde, groen blare per stingel. Slegs groen blare kan sukrose
produseer, nie bruin blare nie.

• Daar moet voldoende grondwater/besproeiing wees om fotosintese te handhaaf na die rypmaker
toegedien is. Moenie oormatig afdroog nie want dit sal opbrengs verder belemmer in lande waar
opbrengs as onder normaal beskou word.

• Om die optimale reaksie vanaf die geselekteerde rypmaak strategie te verkry, word aanbeveel om by
die voorgeskrewe spuit-tot-kap periodes te hou.

• Die kap datum kan vir 'n kort rukkie uitgestel word mits daar voldoende grondvog is.

• Vir enkel rypmaker behandelings is die spuit-tot-kap periodes langer gedurende die winter as die 
somer.

• Dit word nie aanbeveel om Ethephon as 'n enkele rypmaak behandeling in die vroeë seisoen te 
gebruik nie as gevolg van groot variëteit verskille en hoë sensitiwiteit vir omgewingstoestande. Moet 
ook nie Ethephon op oordrag plantriet of laat seisoen gebruik nie.

• Indien Ethephon as deel van 'n vroeë seisoen-kombinasiebehandeling gebruik word, moet dit nie op 
riet met 'n sapsuiwerheid van meer as 75% toegedien word nie.

• Instandhouding van riet kwaliteit in die laat seisoen met rypmakers kan bemoeilik word deur 
stresfaktore soos onvoldoende grondvog, blom, en plaag en siekte. Oorweeg fluazifop-p-butiel of 
trinexapac-ethyl enkel rypmaak behandelings gebaseer op 'n PurEst®-toets en moenie rypgemaakte 
riet oordra nie.

• Die rypmaak-skedules is beskikbaar op die nuutste weergawe van die PurEst® App.

